
A
faka herinandro mahery kely dia tokony hanom-
boka ny Lalaon’ny Nosy ato anatin’ny Ranoma-
simbe Indiana. Tamin’ny herinandro lasa anefa

dia nitaraina ireo Federasion’ny taranja amam-po-
lony, fa tsy mandeha amin’ny laoniny ny fikarakarana
eo amin’ny lafiny rehetra ary raha ny fantatra dia nisy
ireo athleta efa niala an-daharana noho izany. Ny mi-
nisitry ny Fanatanjahantena sy ny Tanora dia nilaza
fa efa tomombana valo ambisivifolo isanjato (98%) ny
fikarakarana ny fandraisana ity Lalaon’ny Nosy ity.
Araka ny vaovao malaza sady matoan-dahatsoratry
ny gazety mpomba ny fitondrana nivoaka omaly ny
fahatongavan’ilay “Afo Olympika” any Antsiranana,
avy eo tany Mahajanga. Heverina fa rariny sy hitsiny
raha faly ny mponina nandray izany, satria tsy fahita
firy toy ny afomanga. Efa nanambara  ny filohan’ny
Repoblika Rajoelina Andry Nirina ny hampitsaharana
ny fanenjehana momba ity Lalaon’ny Nosy ity. Tsy mi-
dika velively ny fahatongavan’ny afo, fa efa tsy misy
olana intsony eo amin’ny lafiny rehetra satria efa ma-
nana olana ihany koa ireo mpandraharaha eo amin’
ny hotely fandraisam-bahiny izay noterena handray
ny athleta vahiny kanefa tsy mazava loatra ny fifana-
rahan’izy ireo amin’ny mpitondra, na ny minisitera ny
momba izany. Tsiahivina anefa fa betsaka ireo velira-
non-dRajoelina Andry Nirina momba ity Lalaon’ny
Nosy ity, ka anisan’izany ny dobo filomanosana olym-
pika any Toliara, ny fanorenana tanàna vaovao toy ny
“Village des Jeux” eny Ankorondrano naorina tamin’
ny fotoanandrony. Tsiahivina ihany koa fa tamin’ny
Lalaon’ny Nosy ny taona 2007 , natao teto Madaga-
sikara, dia ny taranja tsirairay dia nanana “coach” ka
minisitra no notendrena tamin’izany andraikitra izany.
Avy niatrika ny lalao nifanandrinan’ny mpiasan’ny mi-
nisitera isan-tokony tany Toamasina ny ministra re-
hetra kanefa tsy hita beny ihany ireo ministra “coach”
isa-taranja. Hitodika aty Madagasikara indray ny ma-
son’izao tontolo izao amin’ity indray mitoraka ity, ka
mba tsy hitsanga-menatra anie ny Malagasy satria
raha ny fahitana azy dia kivikivy ny athleta na dia faly
sy nitotorebika aza ny olontsotra nandray ny afo.
Mbola hitety ny Renivohi-paritany hafa ny Afo Olym-

pika mialohan’ny hahatongavany eto an-drenivohitra.
Etsy an-kilany dia araraotin’ny filohan’ny Repoblika
nanaovana fampielezan-kevitra ny tranga toy izao,
satria dia akanjo miloko loranjy no nanaovany rehefa
nandray ny afo izy tany Antsiranana. Tsy mahagaga
loatra izany saria na ny rambon’ny varika eo amin’ny
sary famantarana ny Lalaon’ny Nosy aza dia misy fa-
ritra miloko loranjy ary raha azo natao dia nasiana
lokon-doranjy koa ny hira fanevan’ny Lalao.  Tsy mia-
fina ihany koa ny eo amin’ny serasera mamirapiratra
sy manintona ny maso kanefa tsy ny mamirapiratra
no tokony hanaitra, satria mandalo ihany izany. Man-
deha ihany koa ny fizarana “Vatsy Tsinjo”, ary tsy toy
ny tamin’ny lasa izay vary nilanja dimy kilao isam-pia-
nakaviana no nozaraina fa iray gony dimy ambiroa-
paolo kilao. Tsy mazava anefa hoe inona no anton’ny
fizarana satria tsy misy loza voajanahary nandalo, fa
ny delestazy no mampikaikaika ny vahoaka ary tsy
vao izao no nihinana ny tsy fihinany ny vahoaka Ma-
lagasy, fa efa ho dimy taona izao. 23 andro sisa ta-
vela ho an-dRajoelina Andry Nirina, aorian’ny fifaranan’
ny Lalaon’ny Nosy, ary mialohan’ny fametraham-pia-
lany, raha mbola mikiry hirotsaka kandidà ho filoham-
pirenena izy, koa azo heverina fa ny zavatra toy itony
no hangalany ny fon’ny vahoaka ka hangataka azy
hilatsaka na hiaro azy raha tsy eken’ny Malagasy int-
sony izany. Tsy tokony ho hadinoina anefa fa nanan-
tena ny vahoakan’i Toliara fa any no hiadiana ny
tompondaka amin’ny taranja lomano kanefa eto an-
drenivohitra no hanaovana izany, ka ho diso fanan-
tenana koa Rajoelina Andry Nirina raha hitavandra ny
any amin’ny fifidianana. Tsy ny patsa indray mahan-
dro no hanala ny fahasahiranan’ny vahoaka efa mi-
hàtra aman-taolana, ary akoho tsy naneno toy izay
efa lanin’ny kary. Izao fitondrana izao no nampahan-
tra ny Malagasy ary tsy izao fitondrana izao no ma-
nana vina hampandroso ny Firenena sy hampivoatra
ny fiainan’ny Malagasy, koa hoy ny Fahendrena Ma-
lagasy: ny tenain-doza leo ihany, fa ny iantsapazan-
doza no tsy toha”. 

Andry Tsiavalona

Lalaon’ny Nosy

Be ny fampanantenana tsy tanteraky ny fitondrana

Rajoelina

Ny Valosoa sy hadihady

www.gvalosoa.com

Andro iraisam-pirenen’ny tanora. Morondava

tsy noraharahian’ny governe-
manta ireo tanora 2000 mahery

Manitatra ny tohana ome-
ny amin’ny fanabeazana
sy fanentanana i Etazonia
momba ny fifidianana
hatao eto amintsika. Na-
nambara tohana ara-bola
mitentina 900.000 dolara
amereikana hanampiana
amin’ny fikarakarana fifi-
dianana malalaka, madio,
mangarahara sy eken’ny
rehetra ny governemanta
amerikana ny herinandro
teo. Io sorabola io dia
natao hanamafisana ny
fampandraisana anjara
ireo mpifidy, hanabeaza-
na ireo mpifidy, ary hano-
hanana ny Vaomieram-
pirenena Mahaleotena
misahana ny Fifidianana
(CENI). 
“Mahafaly ahy androany
ny manambara, fa i Eta-
zonia dia vonona hanohy
ireo tohana efa nomenay
ho amin’ny fanabeazana
sy fanentanana mikasika
ny fifidianana eto Mada-
gasikara”, hoy ny Amba-
sadaoro Amerikana Claire
A. Pierangelo nandritra ny
fanambarana natao tao
amin’ny foiben’ny CENI.

Ny fankalazana ny andro iraisam-pirenena ho an’ny tanora
tany Morondava.

“Vokatry ny fiaraha-miasa
amin’ny Kongresy, Etazo-
nia dia mikasa hanome
tohana ara-bola mitentina
400.000 dolara hanoha-
nana ny fiarahamonim-pi-
renena Malagasy hanatan-
teraka hetsika fanabea-
zana olom-pirenena.”
Teo anilan’ny Filohan’ny
CENI Arsène A. Dama sy
ny Solontena Maharitry ny
Fandaharanasan’ny Fire-
nena Mikambana misaha-
na ny Fampandrosoana
(PNUD) Natasha van Rijn,
no nanambaran’ny Amba-
sadaoro Pierangelo ny to-
hana ara-bola fanampiny
hanohanana ny governe-
manta Malagasy sy ny
CENI, amin’ny fanatante-
rahana fifidianana han-
draisan’ny rehetra anjara
no sady maneho ny heta-
hetan’ny vahoaka Mala-
gasy.
“Ankoatra izay, vonona 
ny handrotsaka sorabola
500.000 dolara ao amin’
ny tahirimbola iraisana na
Basket Fund tantanan’ny
PNUD i Etazonia, mba
hanohanana fifidianana

Efa mibaribary tsy takona hafenina intsony izao ny zava-
misy ao anatin’ny governemanta Ntsay Christian, fa mit-
sitokotoko sy samy maka ho azy ireo minisitra satria dia
efa haseho eny ankianja fa dia tsy ny tombontsoan’ny fi-
renena sy ny vahoaka mihintsy no manahirana ity fiton-
drana ity, fa dia ny fampahafantarana ny antoko sy ny
kajikajy politika hahazoana toerana no betsaka, satria toy
ny tranga nisy tany Morondava faritra Menaba tamin’ny
faran’ny herinandro lasa iny dia minisitra roa be izao no
nandalo tao Morondava nandritran’ny fankalazana ny
andro iraisam-pirenena momban’ny tanora, saingy na dia
ny minisitry ny tanora sy ny fanantanjahantena aza tsy
nanatrika izany, fa mbola sempotra amin’ny olan’ny la-
laon’ny nosy, fa dia nahagaga sy nampalahelo ireo tanora
dia tsy mba nanatrika na dia nitsidika ireo mpizaika akory
ireo minisitra roa tonga tany an-toerana izay nanolotra fi-
taovana ny TVM sy RNM Morondava ARY nitokana ny
tsangambaton’ny mpanakanto Bivy, fa naleony nandeha
nitsangatsangana tany amin’ny allée de baobab, tsy iza
izany fa Ramatoa Lalatiana Rakotondrazafy minisitry ny
serasera sy kolontsaina sady mpitondra tenin’ny gouver-
nement, izay notronin’Andriamatoa RAMONJAVELO Va-
léry, Minisitry ny fitateranana. Tamin’ny hetsika rehetra
nataony taty Morondava ; lazaina fa homena sehatra ny
tanora nefa dia atao tsinontsinona toy izao ; ny filan-kevi-
try ny minisitra no nanapaka fa any Morondava no atao
ny fankalazana iny andro iraisam-pirenena ho an’ny ta-
nora teto Madagasikara iny! Dia tsy mba misy fandami-
nana ve ny teo anivon’ny governemanta ? Sa tsy misy
hidiran’ny serasera sy kolontsaina ny tanora ? alahelo ny
an’ireo tanora roa arivo mahery tonga niatrika ny fanka-
lazana tao Morondava, fa dia adinon’ny fitondrana sy atao
tsinontsinona ireo tanora eny fa na dia ny fikarakarana
ary dia tsy nisy tomombana ny trano. Mbola anatin’ny fa-
namboarana no nanaovana ny fampiofanana ary tsy na-
paritaka mialoha ireo lohahevitra hampiofaninana, ka tsy
manan-tsafidy ireo tanora fa nozaraina mba hameno ireo
efitrano telo izay nanaovana ny fampiofanana na dia
izany dia vita ihany ny fankalazana na dia somary nijaly
ireo tanora raha nahavita fialan-tsasatra kosa ireo eki-
pan’ny minisitera, satria dia hita fa dia ny vady aman-ja-
nak’izy ireo no nameno ireo fiaram-panjakana hamitana
iraka hikarakara ny hetsika fankalazana ny andro iraisam-
pirenen’ny tanora 2023 iny. Teo koa ny fanaovana tsinont-
sinona ireo mpanao gazety na ny teo an-toerana na ireo
nentina avy any Antananarivo, satria dia tsy nisy fam-
piantsoana ireo mpanao gazety tao Morondava na dia
fampahafantarana ny fandaharam-potoana aza tsy
azon’ireo mpanao gazety ; ireo mpanao gazety avy any
Antananarivo indray dia nalefa taxi- brousse satria ny fia-
ran’ny ministera feno ireo vady aman-janak’ireo mpiasa
hamita iraka, hany ka tsy nahatratra ny fotoanan’ny fan-
kalazana izy ireo ary mbola sahirana koa tamin’ny fitadia-
vana ny trano handraisana azy ireo, satria tsy nisy
nanomana izany. Ny asa tsy vita ny trano natoriana tsy
nisy, ny fiara hodiana koa mbola nanahirana azy ireo, sa-
tria tsy maintsy handeha taxi- brousse indray, nefa ny
andro efa alina dia tsy hay hoe nanahoana ny niafarany
fa tena nampalahelo! Tranga mbola tsy nisy tao anatin’ny
60 taona no nisy satria tao anatin’ny lanonana fankala-
zana andro isaim-pirenena hatramin’izay, ny hoe mitsan-
gana ireo solon-tenampanajakana dia miara- miala eo
amin’ny toerana misy azy, fa handeha hitsena ny minisitra
ka navela teo ireo tanora izay niandry fa hoe hisy minisitra
hitafa amin’izy ireo, kay moa Minisitra tsy mahalala ny fi-
sian’ireo tanora an’arivony akory, fa tena tsy nasiany
maso akory ireto tanora nefa araky ny fanadihadiana dia
efa nahazo fanasana ity minisitry ny serasera ity rehefa
fantatra herinandro mialoha fa hoavy any Morondava
amin’ny fotoana hanaovana ny fankalazana. Tsy sahy ni-
fanatrika tamin’ny mpanao gazety koa ireto minisitra roa
ireto na dia niandry fatratra aza ireo mpanao gazety ato
Morondava, izay efa herinandro mialoha no efa nampa-
hafantarin’ny talem-paritry ny serasera sy kolontsaina, fa
ho avy ramatoa minisitra ary efa nangataka fotoana ny
hitafa tamin’ny minisitra ny mpanao gaety, ka halamina
ny fotoana hoy ny talem-paritra, saingy indrisy fa vao vita
izay nataony dia iny izy no tsy hita !

Rajepa

FiFidianana eto Madagasikara

Manitatra ny tohana omeny amin’ny fanabeazana

sy fanentanana i etazonia

malalaka sy marina eto
Madagasikara”, hoy ha-
trany izy. “Ireo fanampia-
na ara-bola ireo dia
hanamora ny fampandrai-
sana anjara ny rehetra
anatin’ny zotram-pifidia-
nana, hiantoka ny fahavo-
nonan’ny CENI hanoma-
na ny fifidianana, hano-
hana-na ny fampiofanana
ireo izay hikirakira ny fifi-
dianana, ary hanamafi-
sana ny fanentanana eny
anivon’ ny fiaraha-monina
manerana an’i Madagasi-
kara.”
Ny taona 2022 ny gover-
nemanta amerikana dia
nahazo vola mitentina 1,3
tapitrisa dolara avy amin’
ny vahoaka amerikana,
mba hanohanana fifidia-
nana malalaka sy madio
eto Madagasikara amin’
ny alalan’ny tetikasa
“Ndao Hifidy” izay tantera-
han’ny Foibe misahana
Fifidianana ho amin’ny
Demokrasia Maharitra aty
Afrika na EISA. Io tetikasa
izay haharitra 18 volana
io dia natao hampitom-
boana ny fahalalan’ny

mpifidy mikasika ireo foto-
kevitra demokratika sy ny
zo aman’andraikitry ny
mpifidy, ary mikasika ny
zotram-pifidianana. Ny te-
tikasa USAID RINDRA
izay maharitra 5 taona
kosa, ary natomboka ny
taona 2022 ka tantanan’
ny PNUD, dia mandray
anjara amin’ny fanamafi-
sana ny fahaiza-mitan-
tana, ny fanatsarana ny
rafi-pitsarana, ary ny fam-
pandraisana anjara ny
olom-pirenena amin’ny
fiainam-pirenena eto Ma-
dagasikara amin’ny ala-
lan’ny tetibolany mitentina
14 tapitrisa dolara.
Mifampitantana toy ny
mpirahalahy mianala amin’
ny vahoaka Malagasy ny
vahoaka amerikana, mba
hanamafisana ny fampa-
najana ny mangarahara
sy ny tamberin’andraiki-
tra, hanohanana ny fan-
draisana anjaran’ny olom-
pirenena amin’ny zotra
demokratika, ary hanatsa-
rana ny tany tan-dalàna.

Isambilo


